


ԱՄՓՈՓԱԹԵՐԹ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
     
	1. ՀՀ ֆինանսների նախարարություն

	06.11.2023թ.

	
	№ 01/34-3/21446-2023


	Նախագծով առաջարկվում է՝ հիմք ընդունելով 2022-2023 թվականներին ՀՀ հավաքական թիմերի մարզիկների ցուցաբերած արդյունքները և ՀՀ կառավարության 2020 թվականի հուլիսի 2-ի N1096-Ն որոշմամբ հաստատված մարզիկների և նրանց մարզիչների անվանական թոշակի չափերը, ՀՀ 2023թ. պետական բյուջեով ՀՀ կրթության, գիտության, մշակույթի և սպորտի նախարարությանը նախատեսված մի շարք միջոցառումների հատկացումներից 112,426.1 հազ. դրամը վերաբաշխել 1041 ծրագրի «12003 Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառմանը: 
Այդ կապակցությամբ հարկ է նշել, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով:
Միաժամանակ, Նախագծում ընդգրկված միջոցառումների բյուջետային ծախսերի տնտեսագիտական դասակարգման մի շարք հոդվածների գծով նվազեցումները հնարավոր չէ կատարել գումարի անբավարարության պատճառով, այդ թվում՝
- 1041 ծրագրի «11012 Եվրոպայի երիտասարդության օլիմպիական փառատոներին մասնակցության ապահովում» միջոցառման բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածի գծով, 
- 1041 ծրագրի «11022 Ֆրանկոֆոնիայի մարզամշակութային խաղերին Հայաստանի մարզական պատվիրակության մասնակցության ապահովում» միջոցառման բյուջետային ծախսերի տնտեսագիտական դասակարգման «Գրասենյակային նյութեր և հագուստ» և «Այլ ընթացիկ դրամաշնորհներ» հոդվածների գծով, 
- 1041 ծրագրի «11036 ԱՊՀ երկրների երկրորդ մարզական խաղերին ՀՀ մարզական պատվիրակության մասնակցության ապահովում» միջոցառման բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածի գծով, 
-1041 ծրագրի «11037 Երևանում կայանալիք ծանրամարտի մեծահասակների Եվրոպայի առաջնության անցկացում» միջոցառման բյուջետային ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածի գծով:

	 
	Ընդունվել է
Կատարվել են համապատասխան փոփոխություններ։


	2. ՀՀ վարչապետի աշխատակազմի սոցիալական հարցերի վարչության եզրակացություն
	05.12.2023թ.

	
	№  02/16.5/41794-2023 

	Նախագծի վերաբերյալ առաջարկում ենք հստակեցնել հետևյալ  անհամապատասխանությունը.
1. Նախագծի հիմնավորման համաձայն «ՀՀ կառավարության 2020 թվականի հուլիսի 2-ի № 1096-Ն որոշման համաձայն տրվող անվանական թոշակի անհրաժեշտությունը պայմանավորված է 2022 թվականին ՀՀ հավաքականների մարզիկների ցուցաբերած մարզական աննախադեպ բարձր արդյունքներով, ինչպես նաև մինչև 2023 թվականի ավարտը տարբեր մարզաձևերում կանխատեսվող 2024 թվականի օլիմպիական խաղերի մասնակցության վարկանիշների հնարավոր ձեռք բերմամբ:», մինչդեռ ՀՀ կառավարության 2020 թվականի հուլիսի 2-ի № 1096-Ն որոշման (այսուհետ՝ որոշում) հավելվածի 3-րդ գլխի 2-րդ կետի համաձայն անվանական թոշակ է նշանակվում ՀՀ կրթության, գիտության, մշակույթի և սպորտի նախարարի հրամանով` որոշմամբ հաստատված  կարգի 9-րդ և 10-րդ կետերով սահմանված ժամկետներում, իսկ 9-րդ  և 10-րդ կետերի համաձայն ՀՀ հավաքական թիմերի մարզիկներին և նրանց անձնական մարզիչներին, բացառությամբ  կարգի 10-րդ կետի պահանջների, անվանական թոշակ է նշանակվում նախորդ տարվա մարզական արդյունքների հիման վրա՝ մեկ տարի ժամկետով՝ համաձայն  որոշմամբ սահմանված չափերի: Օլիմպիական, պարալիմպիկ, սուրդլիմպիկ խաղերի մասնակցության վարկանիշ ձեռք բերած մարզիկին և նրա անձնական մարզչին վարկանիշի ձեռքբերման պաշտոնական արձանագրության հիման վրա նշանակվում է անվանական թոշակ` մարզիկի արդյունքի ձեռքբերման օրվան հաջորդող ամսվա 1-ից մինչև օլիմպիական խաղերի ավարտին հաջորդող ամսվա 1-ը:
 	Միաժամանակ, որոշման հավելվածի 3-րդ գլխի 4-րդ կետի համաձայն անվանական թոշակի հատկացումն իրականացվում է ամեն տարվա հունվարի 1-ից: 
Հետևաբար, կարծում ենք, որ՝
1)    2022 թ.-ին համապատասխան  արդյունքներ գրանցած մարզիկներն արդեն իսկ 2023 թ.-ին պետք է ստանային սահմանված անվանական թոշակը.
2)        մարզիկին և նրա անձնական մարզչին վարկանիշի ձեռքբերման պաշտոնական արձանագրության հիման վրա է նշանակվում  անվանական թոշակ, այլ ոչ՝ դրա հնարավոր ձեռք բերմամբ։

	Ընդունվել է
Նախագծի հիմնավորման մեջ կատարվել են համապատասխան փոփոխություններ։
Ցանկում չկան կանխատեսվող արդյունքներ, և բոլոր արդյունքները ձեռք են բերվել կամ 2022 թվականին, կամ հանդիսանում են 2023 թվականին ձեռք բերված վարկանիշ՝ ձեռքբերման պաշտոնական արձանագրության հիման վրա:






